
Otootoga Vaiaso:

Se auro mo Fiti i le Olimipeka

O se faamau mo e lua le finau a Fiti mo
le auro i le Olimipeka mo le taimi
muamua, ma ua saga faamaonia ai lona
tulaga o se malosi e mata’utia e le
lalolagi lakapi o le ta’itoafitu. Na malo ia
Atenetina 21-14, ia Amerika 24-19, ia Niu
Sila 12-7, ia lapani 20-5, ma Peretania
lea na la sailia le auro, 43-7. Maua tala
ua sauni mai le malo e faatali le taunuu
atu o lana 'au. Ua ta’ua ni ponesi o ni
meaalofa tupe atoa ma se aso malolo.

Lata ina uma le lotoa a’oga i Aranui
O se tasi o lotoa a’oga fou ma tele i le
motu i saute ua lata nei ina mae’a lona
tapenaga. O le Haeata i Aranui o se
atina’e fou a le malo o le a tuufaatasi ai
ni a’oga tulagalua se tolu—Aranui,
Wainonu ma Avondale, ma le kolisi a
Aranui i se lotoa e tasi. O le tali lea a le
malo i se faata’otoga fou e mafua i le
mafui’e na lofia Kanetaperi. O se taimi
Tesema e mae’a uma ai ae tatalai le
amataga o le 2017.

Vala’au mo le lavea’iina o Salisbury
E le tele ni a’'oga e faapitoa mo le
aoaoina o fanau teine e faapitoa o latou
mana’oga. O le pogailea o le
pulunaunau o matua ma pa’aga e
lavea’iina le a'’oga a Salisbury mai le
tapunia. E pei ona ulua’i lipotia o loo ua
iai le fuafuaga a le malo e tapuni lea
a’'oga talu ai le fai ifo o le numera o
fanau e auai.

Se fuafuaga fou a le Leipa

Ua faailoa se tasi fuafuaga a le Leipa i
mea taua’oga. | lea fuafuaga o loo ua
tilotilo ai i latou i le tafiina ese o aitalafu a
fanau i le malo. E fia ave le faamuamua
ia i latou na e galulue i galuega a le
malo. A ua na’o se manatu faamatogi.
Ua laasia nei le $15 piliona o le aitalafu
a le aua’o’oga i le malo.

TATE FIAFITI FUA: E pei o le upu e fai ia Falealili, ae i se tasi itu fo’i o
tupuga o Falealili ma isi itumalo e o mai Fiti. E tatau la ona tatou patipati
foi i le a’e malo o faiva o uso Fiti, ta'u ai tatou uma. | le ata i luga le
‘aumalo i le Ta'ito’afitu Lakapi i Rio. Sosoo ifo le ata o se tapuaiga a Fiti
| Suva. Ata o le ‘au a Samoa i Rio 2016. Faafetaia le guardian.co.uk;
Feroz Khalil/AFP/Gettyimages i le faaaogaina o ata.

Zipotc o le Yaciaso:

Faatulaga le maualuga e fia pa’ia mo ausiga i le faitau, tusitusi ma le matematika

Ua tonu i le malo e faatulaga
le maualuga e tatau ona ausia e
fanau i le faitau, tusitusi ma le
numera, mo le tausaga fou.

Ua tala’iina ai nei le 85 pasene e
tatau ona iai pe sili atu mo fanau
uma i le tausaga fou.

| fuainumera lata mai ua
faamaonia ai le itiiti pe aunoa foi se
suiga i ausiga a le fanau talu mai
Aukuso o le tausaga ua mavae, i le
Tulagalua. Ua faaalia foi le tala atili
o le va o teine ma tama e tusa i
ausiga NCEA Fola lona 2, e
muamua ai teine i taimii se 2.4
pasene. Taimi nei e 85 pasene pe
pasi mo teine i le tusipasi lona lua,
aotamaile 81 pasene.

| le faitautusi a le Tulagalua e
leai se suiga, o loo tumau peaile
78 pasene; e 75.5 paseneile
numera (na’o se 0.3 pasene
faasili); ae 71.4 paseneiile
tusitusi (0.3 pasene faasili).

E itiiti lava se la’a i luma mo
fanau Maori, ma e mautinoa o le a
le ausia le 85 pasene e le to’atele
o i latou.

O le tulagalua lea, a ua matauina
se suiga lelei i le NCEA mo latou e
ui ina laitiiti.

Minisita o A’oga a Niu Sila, Hekia Parata

| le taimi nei e 68.8 pasene fanau
Maori e pasi i le faitau, 75.51i le
numera, ae 71.4 i le tusitusi. Pe a ma
se 20-30 pasene e fia fai i ai se
galuega faalelei.

| le Folalona 2 NCEAe silia'e le
pasene o fanau Pasefika na pasi

(77.6 pasene) i lo Maori, e 71.1
pasene.

E 87.3 pasene o fanau Europa na
pasi ae sili fanau Asia e 88.8 pasene.
Sa 90 pasene i le 2014.

O se tasi o taualuga i le faaiuga o
su’ega NCEA 2015, o le alia’e mai o
ni ausiga lelei i nisi 0 a’oga i nofoaga
maulalo tamaoaiga.

Poo lea ua faalototeleina ai le malo
e sii le matalalaga mo le tausaga fou.

Ata i lalo: Kulupu Samoa a Kia Aroha
i Glover Park East Tamaki. O se tasi
o kolisi na iloga se lelei o le numera o
fanau na pasiile NCEA 2015.

Sauni faia’oga e momoli la latou mau tete’e i le fuafuaga a le malo

Ua sauni sui o iuni tetele e lua a
faia’oga e momoli la latou mau tetee
i le malo. Amata atuile aso 5 e aulia
le 16 o Setema ni talanoaga a sui o
iuni e lua i taulaga ta’itasi, e faailoa ai
lo latou solitu.

E mafua lenei ona o se fuafuaga a le
malo o loo taoto nei i paga, e manatu

iuni o se faiga o le a toe faafoi mai ai le

faiga o le togiatoa o le faatupega o
a'oga. | lea faiga e faamatuu atu ai se
vaegatupe atoa i le a’'oga e faasoa e i
latou mo totogi ma galuega masani.

| le 2000 na lafoa’iina ai lea faiga ona
o le tete’e malosi a iuni ma matua.

O loo te’ena pea e le malo sea

tuua’iga. Fai maile malo e aoga le
faiga lea e maufetuuna’i ai se a’oga

i le filifiliga ma le faafaigaluegaina
o faia’oga.
| le faiga lenei e filifili le pule i le

auala e vaelua ai le tupe i tupe moni

ma tupe faatau (credit) e pei ona
iloa i faiga faapisinisi. E totogi

faia’oga i tupe faatau o le a taofi e le

malo, ae le o tupe i le tusitupe. O le
popolega i ta’ita’i o iuni i le auala
lenei, e faigofie ai i pule ona latou

fa’aaoga tupe mo isi fuafuaga. Taimi nei
o loo malu totogi i le faiga o loo iai.

E talitonu le peresitene o le PPTA,
Angela Roberts, e le ese le fuafuaga
lea ma lena sa iai muamua.

O le a omia le faasoa a le pule, ma e
pei ona aliali mai i na fatia ua te’a, e
to’atele e filifili e faamalolo faia’oga
matutua mo ni faia’oga fou e laiti tupe
e totogi ai. O le tele o faia’oga lelei o0 na
o loo iai le potomasani. O le iuga e toe
fo’i i a’'oga ma le naunauga mo ni ausiga
lelei.

E lagolagoina lea e le failautusi o le
TEU, Riggs, e manatu e afaina fanau pe
le a le lava faia’oga, tula’i mai ai le
fe’oma’i o vasega; o mea nei e fesoota’i
tonu i le le aulia e fanau o tapulaa.

Zaasoa o le Yacaso:

0 filifiliga e faanoanoa mulimuli ai- ma se talii ai

E 15 pasene o fanau a’oga i kolisi
na latou ta’'utino e faapea na feagai ma
ni tulaga e faamalosia ai i latou e faia
ni filifiliga e le’i manana’o ai.

E faatatau tonu lea i tulaga o faigauo
i le va o teine ma tama a’oga. Ma o se
faaiuga mai se sevei a le iunivesite o
Aukilani sa faia faatatau i lea mataupu.

E faaluaina teine i tama e aafia tonu
i lenei tulaga.

Ui i le maaleale o le mataupu ae le
tatau ona tatou saluina vave ilalo o le
kapeta e pei o lea muagagana, e ao
ona tatou tilotilo i ai, aua o se mataupu
taua e le gata i le fanau a o matua ma
faia’oga fo'i.

O le fai o le uo a se tama poo se
teine a 0 a’oga o se mea fou nei, € lei
masani ai le olaga faa-Samoa. O nisi
matua Samoa e fai le tapu, ona iloa lea
e le fanau le mea e soso ese ai. Ao
isi fo’i matua e le mamafa tele ia i latou
lea tulaga. Pe ona o aga a le taimi,
ma le tuuavanoa atu i tu ma aga a nei
fo’i tupulaga.

Aemaise lava, o le tapu o le le talanoa
o matua ma fanau i mataupu faapea.

E le na’o tatou ae faapea fo’i matua
Europa ma isi.

O mea sa tapu i na aso e lei mamao,
ua pei o se taaloga i vai i tupulaga
talavou o nei taimi.

Ua atili sasao le afi ona o meatafuafi
ua faaaoga nei. | le telefoni feavea'’i ua
avanoa ai fanau i le lalolagi o mea e
vaoia ia tatou tu ma aga tauleamio.

O ata ma vaaiga e gata i le aumatutua
ua matamata ai fanau, ma molia se ata
sese e faavae ai so latou iloa i mea
tau faigauo ma tulaga faapena.

Faaopoopo i le vevela nisi faia’oga e
manatu o se mea faigofie nei ituaiga
mataupu i lagona o matua uma. Ua le
poi ai le faamatala e foliga o loo sufi
fanau e talia nei faiga.

Lelei, afai ua taliale faioleuoao
a'oga e tatau la ona faavae se mafutaga
i le malie ae le o le faamalosi. Ae e
manino mai i le molimau a le 15 pasene
e le o le tulaga lena.

E manino mai i faamau, o Niu Sila le
tasi malo e maualuga i le lisi o fanau
talavou a’'oga e mauaima’iotinaao
talavou le soifuaga.

E manatu le alii pule o Patrick Walsh

kolisi o John Paul, e tatau ona matua
faamalosi le moliga o le fe’au i tama. Leai
o lona uiga LEAI. Saunoa Walsh, e tatau
ona matua molioo i le loto le taua o le upu
‘malie’ i soo se mafutaga. O le to’atele o i
latou ua avanoa sa’oloto i ata mataga ma
fautuaga sese e ta’ina ma faavae ai se
mafutaga.

E le gata i lena a 0 aafiaga o sauaga
ma aga faalumaina mo teine, e o
faatasi ma aga fai faamalosi. O le iuga,

0 se mea e toe faanoanoa ai.

E mafua ai le fesili, o le a se tali atu
i ai aua fanau e aafia ai?

E fulisia taofi i le taua o le a’0a’oina
lelei o fanau ia latou filifiliga e fai.

O le a le uiga o le LEAI? E tatau ona
auau lelei ma faamanino mo le fanau.

Muamua le leai a le matua e poloa’i—
e leai ni uo e faia a o a'’0o’oga.

E le na’'o na fai atu ma faalala le fasi
ae tatau ona faamatala le uiga. Lona taua
i le aganuu, lona sootaga ma le sini e
fia ausia, o se lumana’i manuia.

Lua le LEAI a le teine ua fai sana uo.
E tatau ona malamalama le uo i tulaga
uma na e le mana’o ai.

O lena LEAI e tatau ona tamauina
i a'oa’oga ma avea ma faavae o ni
mafutaga e fai i le malamalama.

E tatau foi ona faaofia lena LEAI
i totonu o talanoaga a fanau ma a’oga;
fanau ma matua ma uo, ma noatia ai
tagata uma e tau i ai i se si'osi'omaga
maloloina.

E le faigofie mo le to’atele o matua le
talanoa i lenei mataupu, ae leai se isi
filifiliga pe a manatu i le si'osi’'omaga
faigata ua tutupu a’e ai fanau i nei aso.

“mafaufauga o le vaiaso”

A sui le mata i le mata na'o le pogisa e maua
e tagata Mahatma Gandhi, faia’oga Initia

Telimana a Drn Popa:

Ni taui mo le = f’]
to’agaile a’oga, i aydi
ma kalafiti e tusi gJ

iletino

Malo lava le pale, viia lo tatou Tapaau
Sili i lana tausiga.

la, e fia amata la’u lipoti i se faafetai i
nai tina na faasoa mai i le mataupu lea i
le tia’i a’'oga. Manaia le manatu o se tasi
tina, fai ni taui o fanau na e toaagaii le
a’'oga. Sili lua tolu. O Ia’u la faaopoopo,
fai foi ni faailoga mo faia’oga ma matua
ma aulotu e o mai ai. A fai le mea lena e
leai se tamaitiiti e toe tia’i a'’oga.

O le tete’e lea a faia’'oga e fuafua ia
Setema ou te lagolagoina. Fai mai latou
e namu mea mu. E manatua le tala i le
loomatua na aiu i le manogi o le tunui'a
a le aiga tuaoi, fiu e faatali se tufa e leai.
Alu loa i fafo ususu ai ma valaau o ia ua
fia fusu. Ae te’i ua tilotilo atu o le pa’u
taavale sa susunu. Sese i Sini le mate
a le loomatua, a o mate a faia’oga e
seasea sese pe a tau aafia totogi.

Vave le talagafa a si a’'u uo sa vili mai
i Seattle Amerika ina ua matamata i le
malo o Fiti ia Peletania i Rio. Fai mai o
lona gafa e tau i Fiti i le motu o Ba. O ina
e sau ai le tamaloa e tupuga mai ai lo
latou aiga. Fai mai o le ‘afa a Fiti o sona
tei. la, o si @’'u uo lenei e tau lava lona ia
gafa i soo se niusina. E masani foi ma
Clinton. Ou te mimita ai foi ma a’'u—tusa
pe lauasa.

Tau le ma talanoaga i pine a Samoa na
maua i le taaloga Pasefika i le 1963. E
3 sisifo ae 7 sasa’e (Amerika Samoa), iai
ma le auro. Ae na te’i Sasa’e ina ua
maua le 8 pine a Samoa sisifo i le 1966,
e fa auro fa siliva. E 5 sasa’e ae leai se
auro. Malie fo’i mea a lea aiga.

Faitau i le faasoa o lenei vaiaso, e leai
sa’'u toese ae iai la’'u faaopoopo. O se
tasi 0 mea ua faailoa ai le salamo o nisi
talavou o le tata o pe’a i o latou tino. E iai
e ua te’ena mai galuega, le maua avanoa
0 ni galuega sa miti i ai ona e sa le taina
o ni pe’ai tino.

Fou le tilotilo i nei tifiga. Pau tagata
sa tata tino i aso la o pagota. Tumu le
tino i pusi ma isumu. Mafua ai le taumafa
isumu o nisi pagota. Taimi nei ua tumu le
lalolagi i pagota. E oo foi i leoleo latou,
ua le iloa poo ai pagota a o ai leoleo.

Fiu e tau faavasega se sootaga o le
identity ma le mau osiosi e tumu ai le
patua. Tele le alu pogisa i ta’iga. A ia
manuia tele le vaiaso.

FAAFIAFIAGA FAASAMOA ANAMUA

I lalo o le ulutala 0o FAAFTAFIAGA o le a
maua ai ia mea e i ai ia siva, piiga, fusuaga,
‘ailao ma isi lava mau taaloga. O ia mea e
tatau ona faamatala ma'oti ma o mea ia o
le a tatou liliu i ai mo le taimi nei.

SIVA .. O se mea taatele lenei i faiga ‘ai
e i ai ia faaipoipoga. O nisi a latou siva e
faia i le aoatea, a e o nisi, e osia i le po. E
pei lava o siva faipo i isi atunuu e alod'ia
nei poula ma le faalialia tele o la'ei faale-
atunuu . . 'ietoga ma isi lava mea faapena.
E lavalava tane ia latou malo i popese ma
pofiafia. Sa na o tane e sisiva i nisi fiafia,
a e o nisi fiafia foi sa na o tamd'itad’i e
sausaunoa; e seasea lava ona sisiva faatasi
ia ituaiga e lua. E sisiva i soa ta'ilua,
ta'itolu, pe o le sili atu e faafesaga'i. Afai
e siva le isi aga'i i matau ona siva ai lea o
le tasi aga'i i ama. E i ai foi ia taga ma
felafoa'iga o lima e a'oina lelei ma
pa'utonu. E tutusa lava ia gaoioiga a le
ausiva atoa: a sii le lima o le tasi e
faapena fo'i ona sii o lima o le ausiva uma.
O le siva atoa e faatulaga lelei ma ua le
soona fegaoioia'i ia tagata sisiva.

E avea pesega ma le pati o lima faatasi
ma le ta o le fala ma talipalau ma mea e
faafeaoina ia faafiafiaga faamusika. O le
fati o a latou lagisolo e seasea ona sili atu
i lo le lua pe tolu ia ni nota, a e ua taotasi
lava i leo logo tasi faapea. E fefo'ifo'ia'i i
ni na i laina se lua pe tolu. E naunau i latou
i fesuid'iga i le taimi o a latou pese ma
musika. Latou te amata lemu a e faifai-
malie ona faatelevave la latou pese i le
i'uga o le luasefulu minute; i lea taimi e
matua laga'i i latou, o le afu ia ua
tafeleleq, a o laulaufaiva e galulue faavave
pei o taututuuga a solofanua o lo ua
taumomole i le sela. O paté e tusa e tolu
ia ituaiga sa faaaogaina.

O le LALI; pe tusa o le ono i le valu ia
futu ia le umi ma e vanea i le ogatotonu e
faatatau i le umi o le ogalaau e mana'omia;
e tale itu lea i se 'auta. A o se tasi ituaiga
pate e faia i ni pupu ‘ofe pe atoa le fa
futu ia le uumi, e saisaia i se taga e lalaga
i se fala o latou pito i lalo. O le taga e ta
i se '‘auta. O lona tolu o pate e ta lea e ni
tagata se to'afa pe to'alima, e tofu male
ofe e tatala le itu i luga a e pupuni le itu

lalo. E 'umia le ofe faatusa'o i luga ona
fetu'i ai lea i lalo i le eleele po o se maa po
o se isi mea malo. E le tutusa ia le uumi o
nei ofe ma o le mea lea e eseese ai foi ia
leo e luai mai pe a fetu'ia i latou i lalo. Sa

iloa ia le mau tu faamataaitu i nei poula:
i mea e vaaia, i le gagana faapea foi ma
le gaoioiga e faaalia i nei fiafiaga. Sa
sisiva ma faafiafia ai seia oo i le ao; e
faia soo lava nei mea e i latou.

FAAALUMA .. E faasaei ia faaaluma i
siva ma isi lava faiga'ai, a e le gata i leq,
e faapena foi i fono. A i ai se alii i se
tasi o nei faatasiga, faautaole aiai
lava ni faaaluma pe to'alua pe to'atolu i
lana ‘aumaga, o i latou ia latou te fai mea
taufaaata i le aofia ona o o latou ofu, le
savali, po o a latou tausuaga.

FUSUAGA MA TAUGA LAAU ... Sa
taatele naunau ia mea i aso faailogaina
ma faiga'ai; sa avea nei taaloga ma
faatupu misa tele. Sa latou faaaoga ia
ulu lapalapa e sui ai le uatogi ia latou
taugalaau. Sa ulufale atu ia tane faapea
foi ma fafine ma le naunau o le tagata
faipele e masani i le maeal

FAGATUAGA ... O se tasi foi lea taaloga
e faia i aso fiafia. E tofitofi au i nisi aso
td'ito'afai le itu; o le au e tele a latou
tagata e faapa'u'uilalo o le au lea e
malo. Ono aumai ai lea e le au e faiaina i
le au e malo o le fad'ai 0 se puaa vela ma
talo. O nei taaloga uma e faia a latou
fad'ai i medai.

PIIMAU MA LE TAUTATALA .. O se
tasi lea ituaiga fagatuaga. E fusi e le
tagata muamua le manava o lona lua, e
faapea ona faia e ia i lona tolu; ona sau
ai lea o le isi tagata e taumafai e tatala
eseese ia latou ia. A mafai e le tagata
lea ona talai i latou, o ia ua manumalo, ma
o le aave maia le fad'ai; a e a le mafai
ona malo lea o le au fepiita'i.

O TAGA TI'A .. Sa matua taatele foi lea
taaloga. E potopoto le tupulaga o se tasi
ituala po o se tasi huu ma fili sa latou ‘au
e fetaui ma le isi ituala po o se tasi nuu;
e faailoga le tuaoi e oo i ai ia tagati'a. E
ta ti'a faapea: e muamua ona velo le laau
ma na taia le eleele ona mapuga ai lea i
luga i le vanimonimo, e lele atu agai i le
mea sa faatatau e avea ma tini.

E tata muamua le isi au; ona ‘ausi ai lea o
la latou matati'a e le isi ‘au. O le matati'a
e pito mamao o le ‘au lea e malo. A o
veloveloga pito sagatonu sa faaaoga ai
a'a hiu e faatutu i luga a e tau'ai i ai i

lona aano mald ma le vaivai. E velo le au
muamua ma latou faatumu ai le oganiu
ia latou tao laau ona velo ai lea o le au
lona lua. E faumafai le au lea e tulei
ese ia tao o le au muamua. E faitau tao
o fotoe i luga o le oganiu pe a uma ia
taaloga ta'itasi ma faaputu ai seia 0o i
le tapulaa; o le au e mua i le tapulaa o
le au lea e malo. I se tasi foi o ia faa-
fiafiaga e tu ai se isi tagata ma lana
tao a e tavelo i ai ia tao e le tasi. E
faatatau i le ta potoale o lo o tu, lona
saogalemu mai tao o lo o velosia ai ia.

TAU FAGOGOTAGA ... Sa malosi tele
lea mea o le tauva po o ai e tele ana i'a
e maua i faiva. O le tautai mau i'a o ia

lea na te maua faa'ai o le puaa vela ma
talo.

SEUGA LUPE ... O se tasi lenei faiva sa
masani alii ona ‘au ai. E pa'u le tailupe i
le masina o Iuni. O aso foi ia o faiga'ai
tetele; e faaalu uma ia mea i tua'olo a
le nuu i saununiga o ia aso; ona alusopo
ai lea o i latou ma fauamoga o taumafa
aga'i i malae o seugalupe i le vao. O iina
e to ai o latou faleoo ma mau ai mo ni
aso se tele a 0 aga atu i le taaloga o le
seugalupe.

A uma ona faamama le fanua ona tutu
ai lea o alii i o latou tulaga i se li'o tele.
E lafi le tagata lava ia i lala o laau e
latalata ane i ai. Sa i ai se upega e
faapipii i se ofe umi; sa i ai foi se lupe
faafagafao e tu i se laau e umia e se
alii. O lea lupe e fai ma faalata i lupe
vao. E faalele e le alii lana lupe; ae o lo
o nonoa i lona vae ia se manoa pe tai
atoa le tolusefulu futu lona umi ma e
taofia le pito fua e le alii. Aooile
taimi e faalele ai ia lupe ona avea lea o
le mea atoa o se foaga lupe e peiseai
na taaina mai e le vai po o ni mea'ai. E
le pine a e tosina mai i ai lupevao; a o
felelei mai i latou i lea mea e vave ona
faafelavei e tautai mata popoto. O le e
tele ana lupe e seu o ia lea e avea ma
tautai sili o le aso; e faaoo atu ia te ia
faamalo a ana uo faatasi ma faumafa
na saunia. A o ia, ha te faataumafa ana
uo na le matua faamanuiaina i faumafa.
E tunua nisi lupe, a o isi e fufaatu i le
au seu e faafagafao ma a'o mo le faiva.

Mai le tusi a Siaosi Tana, 100 tausaga
Samoa . . . Faaliliu e Ma'ia’i

14-20 AUKUSO
1830 Fesoota’iga muamua

14 Savali o le Filemu ma
1900 Faavae pulega malo tautai Samoa i le sami

a Solofa
1924 Taaloga muamua a

Samoa ma Fiti, lakapi
Malo Fiti, 6-0

1905 Soloia Fono a Taimua &
Faipule e Solofa, sui i le

Fono a Faipule
2004 Tafuna. 212 fitafita

15 faaleoleo tuuvaa mo le
1830 lloa Savaii e loane tauailraq

Viliamu ma lona auvaa
20

16 1811 Maliu Pokenivili i Pale,

1960 Tauaofiaga lona lua na ia faaigoa Samoa
Fono Faavae Motu o Tagata Folau

17 1914 Pe le leitio faasalalau

1873 Taunuu Sitanipeka A Siamani i Apia
i Apia

Aukuso i le Tala Faasolo o Niu Sila

Uma le taua, sulima Iapani

Toe pine Auro le masaga Evers-Swindell 1
Bening, Saina e puipui lo la tulaga stamupini

Faailoa e le palemia o Holyake le tuua e
fitafita a N1u Sila o Vietiname

Maliu le alii pailate James Stellin ae sao le
nuu o Samnt-Maclou-la-Briere 1 Farani na semanu e pa’u tonu
1 a1 lona vaa taimi o le taua. Faamau lea o se ositaulaga mo
tagata e 370 o lea aa1

| le ata i luga le au a tamaitai Samoa na mauaina
lana uluai siliva i le uluai taaloga a le Pasefika sa
faia i Suva, 1963. O lana ‘au basketball, e iai
suafa nei—S. Seumanutafa, E. Kerslake, P. Leo,
G. Rasmussen, G. Fepulea’i, L. Maeataanoa, L.
Salanoa, G. Pa’'u ma A. Carter. E tolu pine a
Samoa na maua mai, o le siliva mai le Basketball
a Teine, ma apamemea e lua mai le lakapi ma le
togipulu mamafa. O suafa nei o le aulakapi— A.
Tunupopo, E. Feagai, P. Si'u, L. Sagaga, V. Tua-
tagaloa, F. Mailei; T. Tualau, F. Asi, M. Lome, S.
Liaina, F. Lima, S. Perez, F. Fa'asau, J. Meredith,
E. Si'u, N. Petaia, A. Liaina, P. Fa'alogo, I. Tua-
laulelei, H. Kruse, K. Tuatagaloa, ma V. Toleafoa.
O le isi apa memea na maua e Victoria Pua i le
Togi Pulu Mamafa.

Na faato’a tofo Samoa i se auro i le taaloga a
le Pasefika na sosoo ai, i Noumea Niu Kaletonia
1966. | ana taaloga masani o le fusu ma le siisii
mea mamafa, e fa auro; lua mai le siisii na maua
e le alii o Paul Wallwork, lua mai le fusu, maua e
Ulaula ma Faatasi. E fa foi siliva. Tolu mai le siisii
meamamafa na maua e Peko Seiuli i le paga
mamafa, B. Bernard, ma T. Latulipe o le paga
ogatotonu mama. O lona fa o siliva na maua mai
i le taaloga tamo’e i le 5000 mita, i le finau a le alii
o Danny Schuster.

O loo auai sui 0 Samoa i le Olimipeka, e ui e lei
taupine ae o se ausiga le mafai ona auai. Ae iloga
le taualuga mo le finau a Fiti ua leva le faumalo
i taaloga a le Pasefika, lea ua pale i lana ulua’i
auro Olimipeka i lana aulakapi.

O se faasoa faapitoa:

PALOTAAAMERIKA O SE FAAALIGA O LE TEMOKARASI | ONA LAPE TUGA

E fiafia td'ita’i Amerika e tald'i la
latou temokarasi o le na e siliile
lalolagi, malo o tagata mo tagata pulea e
tagata. A ua na o se upu taulagi e tautu
i ai ana faipule ma ta'ita’i. O le upu moni,
o Amerika o se temokarasi o miti
nutimomoia ma le olaga le tutusa. Afai
e te soifua d'e i se aiga e maua meaq, e
iai lou avanoa e te tofoina ai se vaega o
le pai e pei o le upu e fai i lea atunuu.
Ae afai e te ola a’e i ni matua matitiva,
e fesiligia le avanoa e te sao ese ai mai
lena li'o taavili o le mativa e o atu
faatasi ma sauaga ma faanoanoaga i lou
tuugamau. E molimau su'esu’ega i le moni
o lea mau.

O ni faamau numera nei mai le Stan-
ford Centre, se tasi o tausi faamatalaga
taualoa a Amerika. Muamua i le itu i
totogi, ua silia nei i se 30 tausaga o le
ava i le va o le totogi maualuga ma le
totogi maulalo. Mai le 1965 e aulia le
2015 toe a ina leai se suiga mo tagata
faigaluega i le pito i lalo. Taimi nei e
i luga laitiiti o le $10,000 latou te maua
i le tausaga. Faatusatusa lena ma le lata
i le $350,000 e maua e se 5% pito i
luga o le aufaigaluega. E aofia i lena
taiulu o0 Matagaluega. I le 2009 na
molimauina ai se siitaga i o latou totogi
e faa 185 le totogi masani o le
aufaigaluega latou te vaaia.

O Amerika le tasi malo e iloga le
eseesega o totogi o alii ma tama'ita'’i.
Talu mai le 2005 e tusa o latou totogi
ma le 80% o totogi o dlii.

I le tulaga o galuega ‘ta'uleagaina,

e 10 pasene o galuega fumau e lavea i
lea ta'uga. O i latou nei e galulue i
galuega faavaitaimi, o le to'atele e leai
ni inisuia e puipuia ai mai ni faalavelave
poo ni ma'i, leai foi ni penisione e maua
pe a malolo.

E silia i le 800,000 le aofd'i o tagata
mafuli i talavou (famauli, Isipani, ma isi)
e feofeod'i e le faigaluega ona o le
manatu e leai ni avanoa faigaluega mo
latou. O se vaega o latou na ua liliu atu
i pisinisi e soli ai le tulafono ona ua leai
nisi filifiliga.

Talu ona faamatuu ese tulafono sa
puipui ai le tagata faigaluega, ae apo e
Amerika le TPP, ua matauina le tifato o
totogi. I le aunoa o na puipuiga ua
sa'oloto ai pule o galuega ma le maketi
sa'oloto i le maketi o galuega.

Saunia e LPS Tavita & MV Fetui

O Amerika le tasi malo aupito to'atele
ona tagata e le faigaluega e fuaile
faitau aofd'i. E 3.1 miliona le 'au le
galulue i le 2008, faaopoopo i ai le 4.7
miliona i le 2009. E le o iai se suiga tele
e ui ina matauina sina faaleleiga o le
tamaoaiga i lalo o Obama.

Ileitui A'oga e iloga le ava i fanau
papa'e Europa ma fanau Isipani, tamauli
ma isi lanu. E le gata i ausiga faapotu-
a'oga a o avanoa i alaga'oa, polokalame
ma isi faamanuiaga. E tusilima le
ausu'esu’e i le malosi o le faailogalanu e
taafilia ai upufai o a'oga a lea atunuu.

E le gata i a'oga a o soo se mata-
galuega e molimauina ai le faailogalanu
faailoga tagata. Molimau aupito lata mai
ma aliali mai pea o lena i le tulafono ma le
faiga o tagata uli e leoleo a Amerika.

O lena faailoga tagata e o faatasi ma
le faimea faaitu'au i le va o e pule ma e
leai ni pule. I le taimi o le taua i Iraq
na'o le to'atasi le atalii o se faipule
(senatoa) na auai, o isi uma o fanau a e
leai ni pule, le to'atele e o i le faalolo.

I le vaevaega o le tamaoaiga (wealth)
e 10 pasene o aiga Amerika latou te pulea
le 75 pasene, e faatusatusa i le 90
pasene e faatofutofu i le 25 pasene.

Mulid'i o le tulaga o tagata e leai ni
fale e nonofo ai. E 750,000 tagata
Amerika e momoe solo i paka ma soo se
lafitaga i se po e tasi. O se fuainumera
maualuga pe a fua i isi malo o le OECD.

E manatu ua lava ma totoe le molimau
a Stanford e aumai ai se ata lautele i
foliga o le aupalota ma o latou mana'oga.
O i latou nei o loo ua iai le pule e tofia se
td'itd'i o le malo aupito malosi. O la latou
pule e mo sina taimi, aud a maua se
td'ita’i ona tofi lea e ia lana taupulega.
Ona tosi lea le laina tuaoi i pule e lua.

Aud i le temokarasi faa-Amerika o
pule moni o faipule milionea ae le o
tagata. O pisinisi tetele e fefaauouoa'i

ma faipule ae le o tagata. E taua le ata o
se emepaea mata'utia ae le o tagata.

Se'i tatou tilotilo teisi i le uiga o lena
pule.

T le tu d'e 0 se malo o setete sa'oloto
mai pulega faakolone a Peretania, e mafua
ai lona taunapa i taofi e iai le Sa'olotoga,
Temokarasi ma le talitonuga i se maketi
Sd'oloto e gaoioi ai le sogasoga ma le
ma'elega e saili lona manuia.

E le o se malo o taofiga faa-Komunisi
ma na e taunapa i le ola tutusa ma le
tausiga o tagatanuu vaivai, e leai. Amerika
o le malo o e pule ma le aufaigaluega. O e
pule i tupe o faipule na—poo uo a i latou.

Afua mai i le faaiuga o le Taua Lona Lua
le faamautuina o le pule faaAmerika i
lo tatou kelope. Avea ai ma se pule e faia
tonu o isi malo ma tagata. O se 'faipule’
faavaomalo e molia atu le Temokarasi ma
taofi faaAmerika i le lalolagi. Avea ma
'leoleo a le lalolagi sa'oloto’ ina ua
vaeluaina le lalolagi i le temokarasi ma le
Komunisi. Avea ma se faatauoloa tala'i e
molia atu le mataupu o le Kapitalisi. Avea
ma faaoosala o i latou na e faasalaese mai
o latou taofi ma talitonuga.

E 18 ni malo na lafotuina i le pule a
Amerika, faitau piliona fa'aaluina i le
tauina o taua e puipui ai ana meatotino ma
na a ana pa‘aga.

O le tau, e faitau afe ma afe ola ua
maumau - tagatanuu o isi malo ae faapea
foi ola o ana fitafita ma le 5000 lena na
maliliu i le 9/11. Faitau tiliona lana aitalafu
ona o le faatupeina o pisinisi o taua, lea e
manuia ai sina vaega.

O le tau lena o loo totogi e lenei malo, e
ala i ana tagata togilafoga, le tau faalenuu
e totogi e ona tagatanuu tuulafod’iina ona
o faamuamua tau lona puipuiga ma pisinisi
tau le kelope.

Faaopooppo le tau e totogi i le tula'i mai
o fili fou e iloga le ulua e pei 0 Osama bin
Faaauau i le itulau e sosoo ai

Laden ma le Al Qaeda, ma le
Isis lata mai. Amerika ia i latou

o le fili e tatau ona faaumatia
i soo se tau.

Fd'aaoga lelei le tofi e
George W. Bush e faadliali ai le
mata'utia o Amerika, lagolago
atu Tony Blair ma isi, ina ua
maua le avanoa.

O le sd'o, e leai ni meatau
mata'utia a Saddam Hussein, pelogia
tagatanuu Amerika ma Peretania. O le
sa'o, e faitau afe ma afe ua maliliu, aofia
ai ana fitafita, o ona iu e oo mai i lenei
lava taimi. I le faaoloatauina o tagata
Arapi e mafua ai fouvalega i o latou malo,
e mafua ai le otiga tagata o loo fai nei
ma le solo faaumiumi a tagata sulufd'i
i Totonu o le konetineta o Europa.

Ona tatou taunuu mai ai lea i le
kemupeni a vaega e lua i le sailiga o se
td'itd’i o lenei malo.

E molimau le aufaitaofi o se tauiviga
aupito ese lenei mo se ta'ita’i talu mai le
amataga o lenei malo tele. E foliga o se
fe'au mai le aupalota, ua lava le fa'aaoga
sese 0 i latou. Ua mana'omia e le 75
pasene o e o iai le pule i le Fale Pa'epa’e
ni suiga faamaoni.

O lo latou itula lenei, a sese le
filifiliga, o latou foi e ositaulaga. A sa'o e
ono maua se faamama avega.

Ua loa le faatalutalua o kemupeni a itu
e lua, iloa nei o se tausiliga aupito vevesi
ma matagad i le talafaasolo o0 Amerika, a o
lea ua autasi i suitauva e to'alua o le a
finauina.

Muamua le tama'itd’i loia, sui tuai o le
senate, failautusi tuai a Amerika, faletua
o se peresitene, tele le potomasani
i le faiva o upufai o malo. Lona lua le
mau'oa, pilionea i le faiva o fale faatau,
faiata TV, ae leai se potomasani i mea
tau upufai o se malo. E le faigata ona iloa
lea a o faagasolo kemupeni a itu e lua e
faamoemoe mo Novema aso 8. Mo
Trump, e foliga e moni le upu, e le ese
lau vaai ma le mea e te maua.

T le taimi e tasi e le faigofie ona
mate'ia le mealilo i tua o lona mando i le
tofi. Afai e mo sona pale faaopoopo ma
se td'uleleia e faigofie ona tatou
malamalama. Afai e mo se lelei o lona
atunuu e malamalama fo'i; ae o se
faailoga fesili telé lava mo le to'atele
o le aupalota o loo popole i sona agavaa
o se td'itd'i—e le nd'o sina td'itad'i, o le
tofi o le malo aupito malosi.

o
o le faatusa o Satani i le lalolagi, \:

Bernie Sanders

Ae to'atele o le a le palota i ni agavaa
ae palota i le sui e auala ai avanoa o
galuega aua le tausiga o aiga. O le ute
lea o le tauamoga o loo fai mo loto o
tagata i le palota o loo loma nei.

O mafud'aga tonu ia e ono palota ai le
to'atele ia Trump. Muamua, o lona tulaga
e le o se faipule. Faipule e pei o Clinton
ua hoatia i sa ma faiga ma tulafono o le
va fealod'i e tuu'aulafo ai. O le pogai lea

"O Amerika o se

faatusa sili o se malo
temokarasi o avanoa le
tutusa. O le pule o loo i
lima o faipule milionea ma
pisinisi tetele o loo
faumalo i fonu ma upufai
e manuia ai ha'o latou.”

o faafitauli o Amerika, ta'utino Trump.

O lana vald'au e faamuamua Amerika
e lata mai i le si'uleo o Peters ma lana
vaega. E manatu o se mea fou lea, o se
sa'oloto a le maketi. Lea ua faatauina
atu se ata o se alii lotonuu ma alofa i
ona tagata ua afaina i le pule saua a le
maketi.

Lua, o lona tulaga o se filifiliga fou
mai le filifiliga tuai. Sa tusilima Amerika
ia Obama, lea o le a atoa le 8 tausaga e
leai ni suiga iloga i le tulaga o tagata i
vasega pito i lalo; ui i ni taulagalaga
lelei, ae le suia ai le tulaga moni. Ua iloa
e le fo'atele o le pese a Obama e foe
pese ai Clinton pe a tula'i mai.

E foliga ua fiu tagata i folafolaga l&
taunuu, ma faipule e sili ia i latou a latou
polokiki faavaega, ae tuu mana'oga o
tagata na filifilia.

E pei ona silafia sa finau Hillary ma
Bernie Sanders mo le sui o le Demo-
crats. Malo Hillary ae vaeluaina ai lea

pati ona o le to'atele sa lagolagoina
Sanders. Tatagi lelei manoa o le kitara
a Sanders i le faafofoga a le to'atele.
Talanoa Sanders i le olaga o faafitauli
moni feagai ma le to'atele i aso uma.
Talanoa Clinton i mataupu e le fesoota'i
ma mana'oga muamua o le to'atele.

Talanoa Sanders i mea ua iloa e le
to'atele, ua mafua le leai o ni galuega ona
o le pule le agaia a pisinisi tetele maa
latou paaga i totonu o maota faitulafono
e valaau ai le fati o le pese e pei o lea
upu a papalagi. Talanoa Sanders i mea e
e sili le taua i tagata, o le tausiga o aiga
ma se lumana’i mo fanau i lo pisinisi a
Amerika i le lalolagi.

Ta'utino sana faia'oga i mea taule
tamaoaiga, "O Amerika o se faatusa sili
o se malo temokarasi o avanoa le futusa.
O le pule o loo i lima o faipule milionea
ma pisinisi tetele o loo faumalo i tonu ma
upufai e manuia ai na'o latou.”

To'atele le aumatitiva e vaai atu ia
Hillary o se fa'aauauga o lena alafua tuai,
ma tainane le le fiafia i le alii mauoa, ae
foliga e leai se isi a latou filifiliga.

Fai mai nisi ana tuu le td'alo o Trump
i le tino ae td'alo i le polo e mautinoa
e leai se avanoa o Hillary Clinton. Tele
pona o Trump i le vaai a le Democrats ae
pei o le mea noa i ana sui lagolago. E
faapena foi Hillary Clinton, ae le suia ai
le taofi o le aufaatuatua.

E pei foi o le mea noa i sui o Sanders
ni itu faaletonu o le mauoa, auad ua ila i
folafolaga le taunuu, ua manatu e sili le
ave o a latou palota ia Trump.

T lenei faaaliga o le temokarasi, mai le
malo aupito malosi, i le itula aupito taua o
lona faatinoga, ua tatou molimau ai i aga
a le tava'e, pe a auau ese fulu o loo pito
i fafo, ae aliali mai lona vaavaa.

E le 0 se mea foi o toe lilo i le vaai, i
soo se malo temokarasi e pei o Amerika,
e iai le ‘aumalo iai le ‘aufaid’ina.

Ae mo le lalolagi ma lana tapud'iga, e
tatau ona iai se ta'ita’iga, se leoleo e sili
a'e le malosi i lo fili ulua o le taimi. Le
faamata'u a le Isis, Rusia ma le alu d'e o
Saina. Le € taliaina o se ata o se lalolagi
o pulega fai faamalosi.

O loo tauilo tagata Amerika poo le fea
tevolo e feoloolo—Clinton, Trump. Ae mo
le lalolagi, e leai sana filifiliga. Poo ai lava
e tuld'i mai, o lena e talia ma sapai.

Aud i le iuga o le aso, e sili le tevolo ua
masani ai i lo le nonofo i lalo o se Satani
Fou e pologa ma ono faaumatia ai lo tatou
paneta.

Saili tali o fesili o 10’0 i lalo.
Pule oe pe sipela i

luma (clockwise) po’o tua
(anticlockwise).

E sa le feosoosofa’i.

Faatumu le paso 1 upu/igoa o le gagana
Peretania. Fill crossword with Samoan
words only.

1 2

1. Ta’u mai ni soa se tolu

o le atoa i le Igilisi:

4.  Tusi uma upu/
fuiupu e ta’i 4-8
mata’itusi, ma o

i le fasiupu ata latou soa i le Igilisi

(E faitau ai ma upu

ta’uailel, 2 & 3)

Lelei atoa = 12 upu - - . -
3. Su’ele talatalao; tusi Lelei tele

2. Saili ni upu se 5 e faaiu

= 8 upu 25 26
sona faamatalaga: Lelei = 6upu
Faalava™Across Lalo™Down
1 give a brief account | Onomatopoeia (7)
(6) 2 teeth (pol.) (4)
4 whole (4) 3 customs (2)
8 interj. Alas! (4) 5 Season: spring (9)

SUDOKU #24 (TAALOGA I NUMERA) 9 Wendt characterin ~ © Plant name or

book Leaves of the ~ Medicinal drink (4)

s | 2 . Fa’atumu Banyan Tree (6) 7 cotton plant (5)
pusa numera 11 climb (2) 10 mentioned (4)
9 2 6 4 (t_ima 1) , 12 converse (7) 13 air (2)
= - - ;11 alilr?ﬁ n:era 15 cheeks (6) 14 interspersed (4)
lile 9 19 mangrove (4) 13 se;mon (i) 5
: : to in the sun
3 6 Ia uma ane le 20 daylight (2) Y ©)
22 listeners (11) 18 wharf (4)
5|8 123 galuega ua 21 arrive at (2
maua atulaina 25 morning (5) arrive at (2)
7 3| 8 ta’itasi 26 rich man (5) 23 fair (:.3) .
(tu, fa’alava) Ny . z 24 cooking oil (3)
’ anatua—faatumu le paso i
6 4 2 oiailelile9. upu Samoa g
2 g 7 5 Etfl(igll;; ma Saili igoa o i latou nei auai i le Olimipeka i Rio: ‘afa minute
5 4 | 7 lona |
fa’atulagaga
FAIGOFIE / FEOLOOLO / FAIGATA ©sudokuessentials e ese mai le isi.
TALI GALUEGA OLA 23  E failava si gaoa o le UPU O LE VAIASO
UILI FAU'UPU #23 talafatai o le nuu, e le lelei PlaEats

_ mo ni fagotaga.
1. tafa—break of day; 4. ‘aita, atia, atafa, fala, fala, talagagafa

tafa—ripen (fruit); fata, fatai, tafa, tafa, ta’ita, talagu —
tafa—to agree Taita, tala, tal3, talafa, talagutu ‘ﬁ‘fefe Ini Se'i tago mh

